КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Йӧзӧс юӧртан средствояс юкӧнын Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок вынсьӧдӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь
Россия Федерацияса сьӧмкуд кодекслӧн 78 и 781 статьяяс серти Коми Республикаса Веськӧдлан котыр шуис:
1. Вынсьӧдны Йӧзӧс юӧртан средствояс юкӧнын Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок тайӧ шуӧм дорӧ 1 №-а содтӧд серти.
2. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь 




         М. Порядин
Сыктывкар 
2020 вося тӧвшӧр тӧлысь 27 лун 
26 № 
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 27 лунся 26 №-а шуӧмӧн
(1 №-а содтӧд)
Йӧзӧс юӧртан средствояс юкӧнын Коми Республикаса республиканскӧй сьӧмкудйысь сьӧм тшӧт весьтӧ субсидияясӧн грантъяс сетан
ПӦРАДОК
1. Тайӧ Пӧрадокыс урчитӧ юридическӧй кывкутысьяслы (казённӧй учреждениеяс кындзи), асшӧр уджалысьяслы, торъя йӧзлы, кодъяс уджалӧны йӧзӧс юӧртан средствояс юкӧнын, Коми Республикаса республиканскӧй сьӧмкудйысь сьӧм тшӧт весьтӧ субсидияясӧн грантъяс сетӧм вылӧ (водзӧ лӧсялӧмӧн – грант, грант босьтысьяс) медшӧр могъяс, условиеяс да правилӧяс.
2. Грантъяссӧ сетӧны сы могысь, медым быть зумыд видзӧдласӧн да аслыспӧлӧс сюрӧсӧн йӧзлы тӧдчана проектъяс збыльмӧдӧмысь, кутшӧмъяс йитчӧмаӧсь йӧзӧс юӧртан средствоясын (водзӧ – ЙЮС) вӧчӧмкӧд, паськӧдӧмкӧд да лыдмӧдӧмкӧд, рӧскодсӧ могмӧдны сьӧмӧн,.
Йӧзлы тӧдчана проект улын гӧгӧрвосьӧны мероприятиеяс, кутшӧмъясӧс веськӧдӧма йӧзлы тӧдчана могъяс решитӧм вылӧ, кыдзи:
дзоньвидза оласногсӧ, семьялысь, мамлунлысь да челядьдырлысь тӧдчанлунсӧ, оланпасӧ кутчысьӧмсӧ, национальнӧй да религиознӧй толерантносьтсӧ лӧсьӧдӧм; 
Чужан му радейтӧмсӧ, ловлунсӧ, вежавидзӧмсӧ, экологическӧй безопасносьтсӧ, омӧль привычкаясысь ӧткажитчӧмсӧ паськӧдӧм;
Россияса войтырлӧн культурнӧй озырлунӧн, Коми Республикаын пытшкӧс туризмӧн, удж пыдди пуктӧмӧн да бура вӧчӧмӧн паськыда тӧдмӧдӧм;
асшӧр уджӧн, бур вӧчан уджӧн да ас вӧляысь уджӧн паськыда тӧдмӧдӧм; 
терроризмысь, экстремизмысь ӧлӧдӧм; 
йӧзкотырлы медся тӧдчана да ёсь социальнӧй мытшӧдъяс, олӧма йӧзлысь мытшӧдъяс тӧдчӧдӧм;
дзескӧдӧм позянлуна йӧзлы мытшӧдтӧм гӧгӧртас лӧсьӧдӧм; 
олысьяслысь инӧда, финансӧвӧй, ньӧбасян тӧдӧмлун кыпӧдӧм; 
наука да инновация уджлы отсалӧм;
канму политика удж йылысь, социальнӧя веськӧдӧм абу коммерческӧй организацияяслысь да гражданскӧй зільысьяслысь удж йылысь юӧртӧм.
Мероприятиеяс комплексӧ пырӧ тематическӧй юӧртан материалъяс цикл дасьтӧм да йӧзӧдӧм, кытчӧ колӧ кыскыны редакцияяслысь творческӧй позянлунъяссӧ да кутшӧмъясӧс дасьтӧма редакцияяслӧн вежӧра уджӧн йӧзлы тӧдчана проект олӧмӧ пӧртӧм вылӧ веськӧдӧм мукӧд мероприятие. 
Йӧзлы тӧдчана проект збыльмӧдан кадколаст – тавося ӧшым тӧлысь 31 лунӧдз.
3. Грантъяссӧ сетӧ Коми Республикаса Юралысьлӧн Администрация (водзӧ – Администрация) Коми Республикаса республиканскӧй сьӧмкудлӧн своднӧй сьӧмкуд роспись серти сьӧмкуд кӧсйысьӧмъяслӧн лимитъяс мындаын лӧсялана финансӧвӧй во да планӧвӧй кадколаст вылӧ грантъяс сетӧм вылӧ, кутшӧмъясӧс урчитӧм пӧрадокын сетӧма Администрациялы кыдзи Коми Республикаса республиканскӧй сьӧмкудйысь сьӧм босьтысьлы тайӧ Пӧрадокса 2 пунктын индӧм медшӧр мог вылӧ.
Грантъяссӧ сетӧны Администрация да грантъяс босьтысь костын грантъяс сетӧм йылысь кырымалӧм Артмӧдчӧм подув вылын (водзӧ – Артмӧдчӧм) Коми Республикаса сьӧм овмӧс министерствоӧн вынсьӧдӧм типӧвӧй форма серти. 
4. Грантъяс сетан бӧртасӧн лоӧ Коми Республика мутасын олысь гражданаӧс йӧзӧс юӧртан средствояс пыр йӧзлы тӧдчана юӧрӧн могмӧдӧм.
Грант сетан бӧртасӧдз воӧдчан петкӧдласӧн лоӧ юӧра материалъяслӧн да мероприятиеяслӧн (эм кӧ) лыд, кутшӧмъяс йитчӧмаӧсь йӧзлы тӧдчана проектъяс вӧчӧмкӧд, паськӧдӧмкӧд да лыдмӧдӧмкӧд (ед.).
5. Грантъяссӧ сетӧны конкурсӧн бӧрйӧмлӧн бӧртасъяс серти.
Конкурсӧн бӧрйӧмсӧ котыртӧ Администрация. 
Администрация индӧ йӧзлы тӧдчана проектъяслысь тематическӧй нырвизьяссӧ, кутшӧмъяс серти нуӧдӧны конкурсӧн бӧрйӧмсӧ, да лӧсялана тематическӧй нырвизь серти грантъяслысь ӧтувъя йӧрышсӧ.
Конкурсӧн бӧрйӧмсӧ нуӧдӧны кык этапӧн: 
медводдза этап – тайӧ Пӧрадокса медводдза пунктын индӧм йӧзсянь грант босьтӧм вылӧ заявкаяс примитӧм (водзӧ – бӧрйӧмын участвуйтысьяс);
мӧд этап – йӧзлы тӧдчана проектъяс бӧрйысь Комиссияӧн йӧзлы тӧдчана проектъяс видлалӧм да донъялӧм (водзӧ – Комиссия), конкурсӧн бӧрйӧм вермысьясӧс индӧм. 
6. Комиссия лоӧ пыр подув вылын лӧсьӧдӧм коллегиальнӧй органӧн.
Комиссияӧ пырысьясӧс, сылӧн уджаланарт вынсьӧдсьӧ Администрацияӧн да меститчӧ “Ӧтуввез” юӧртан да телекоммуникация везйын (https://adm.rkomi.ru) (водзӧ – Администрациялӧн официальнӧй сайт) сійӧс вынсьӧдан лунсянь 3 уджалан лун чӧжӧн.
Комиссиясӧ артмӧдӧны Коми Республикаса олӧмӧ пӧртысь власьт органъясӧс, ӧтйӧза ӧтувъясӧс, а сідзжӧ мукӧд организацияӧс петкӧдлысь йӧз лыдысь.
Комиссия артмӧ Комиссияӧн веськӧдлысьысь, Комиссияӧн веськӧдлысьӧс вежысьысь да Комиссияӧ мукӧд пырысьысь. Комиссияӧ пырӧны вит мортысь оз этшаджыкӧн.
7. Грантъяс сетан условиеясӧн лоӧны:
Комиссияӧн бӧрйӧмын участвуйтысьӧс конкурсӧн бӧрйӧмын вермысьӧн шуӧм йылысь помшуӧм примитӧм; 
Артмӧдчӧм кырымалӧм;
бӧрйӧмын участвуйтысьлӧн абу Коми Республика водзын сьӧм кӧсйысьӧмъяс серти нюжӧдӧм (ладмӧдтӧм) уджйӧз.
8. Рӧскод лыддьӧг, кутшӧмъясӧс сьӧмӧн могмӧдӧм вылӧ сетсьӧ грант:
а) полиграфия услугаяс вылӧ рӧскод;
б) юӧртан везъяс видзӧм да (либӧ) уджӧдӧм вылӧ рӧскод;
в) удж йылысь кырымалӧм сёрнитчӧмъяс, локальнӧй нормативнӧй инӧда актъяс, кутшӧмъяс кутӧны уджалан инӧдлысь нормаяс, коллективнӧй сёрнитчӧмъяс, страхӧвӧй мынтӧмъяс тӧд вылын кутӧмӧн артмӧдчӧмъяс серти удждон мынтӧм вылӧ рӧскод;
г) юӧртан агентствояслысь, телеканалъяслысь да радиоканалъяслысь услугаяс мынтӧм вылӧ рӧскод;
д) мукӧд рӧскод (реклама услугаяс, жыръяс кӧртымалӧм, эмбур видзӧм серти рӧскод, командировочнӧй рӧскод, связь услугаяс, транспорт услугаяс, велӧдан услугаяс).
9. Бӧрйӧмын участвуйтысьлы колӧ лӧсявны татшӧм корӧмъяслы: 
1) бӧрйӧмын участвуйтысь оз ло суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, пасъян местаыс кодъяслӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧмӧн канму да мутас лыддьӧгӧ, кӧні перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ (офшорнӧй зонаяс) татшӧм юридическӧй кывкутысьяс серти, ӧтлаын вевтыртӧ 50 прӧчент;
2) тӧлысьлӧн бӧръя лун вылӧ, кор юӧртӧма конкурсӧн бӧрйӧм йылысь, бӧрйӧмын участвуйтысь оз босьт Коми Республикаса республиканскӧй сьӧмкудйысь сьӧмсӧ мукӧд инӧда актъяс серти тайӧ Пӧрадоклӧн 2 пунктын индӧм мог вылӧ;
3) бӧрйӧмын участвуйтысьлӧн абу Коми Республика водзын сьӧм кӧсйысьӧмъяс серти нюжӧдӧм (ладмӧдтӧм) уджйӧз;
4) тӧлысьлӧн бӧръя лун вылӧ, кор юӧртӧма конкурсӧн бӧрйӧмсӧ, бӧрйӧмын участвуйтысьлӧн (юридическӧй кывкутысьлӧн либӧ асшӧр уджалысьлӧн) абу вот, ӧктас, страхӧвӧй взносъяс, пеняяс, штрапъяс да прӧчентъяс мынтӧм серти збыльмӧдтӧм кывкутана могъясыс, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти;
5) тӧлысьлӧн бӧръя лун вылӧ, кор юӧртӧма конкурсӧн бӧрйӧмсӧ, бӧрйӧмын участвуйтысь – юридическӧй кывкутысь серти оз нуӧдны бырӧдан, выль ног котыртан уджъяс, сы серти оз нуӧдны банкротство удж, бӧрйӧмын участвуйтысьлысь уджсӧ недыр кад кежлӧ абу дугӧдӧма Россия Федерацияса оланпастэчасӧн урчитӧм пӧрадокын, а бӧрйӧмын участвуйтысь – асшӧр уджалысь эз дугӧд уджсӧ кыдзи асшӧр уджалысь;
Сэк, кор бӧрйӧмын участвуйтысь эз сет тӧдмӧгъяссӧ ачыс, Администрация корӧ тайӧ пунктса 1 - 5 пунктувъясын индӧм тӧдмӧгъяссӧ органлысь, кутшӧмъяс сетӧны канму услугаяс, мукӧд канму органлысь, а сідзжӧ тайӧ органъяслӧн ведомствоувса организацияяслысь, кор тайӧ органъяс (организацияяс) вӧдитчӧны татшӧм тӧдмӧгъясӧн Россия Федерацияса нормативнӧй инӧда актъяс, Коми Республикаса нормативнӧй инӧда актъяс серти, ведомствокостса юӧрӧн йитчӧм подулын.
Сьӧмкуд либӧ асшӧрлуна учреждениеӧн лоысь бӧрйӧмын участвуйтысь дорӧ, кутшӧм серти Администрация оз ло учредитысьлысь могъяс да уджмогъяс збыльмӧдысь органӧн, содтӧд корӧмӧн лоӧ органсянь, кутшӧм збыльмӧдӧ тайӧ учреждение серти учредитысьлысь могъяссӧ да уджмогъяссӧ, конкурсӧн бӧрйӧмын участвуйтӧм вылӧ сӧгласлун сетӧм йылысь условие, кутшӧмӧс оформитӧма индӧм органлӧн бланок вылын.
10. Конкурсӧн бӧрйӧмын участвуйтӧм вылӧ бӧрйӧмын участвуйтысь сетӧ Администрацияӧ татшӧм документъяс: 
1) грант босьтӧм вылӧ заявка (водзӧ – заявка) тайӧ Пӧрадок дорӧ содтӧдын индӧм форма серти;
2) устав копия (юридическӧй кывкутысьяслы), паспорт копия (торъя мортлы);
3) ЙЮС пасйӧм йылысь свидетельство копия (периодическӧй печатнӧй йӧзӧс юӧртан средствояслы да сетевӧй изданиеяслы, юӧртан агентствояслы, теле-, радиоорганизацияяслы), телевидение пыр юӧртӧм, радио пыр юӧртӧм вылӧ лицензия копия, (теле-, радиоорганизацияяслы);
4) йӧзлы тӧдчана проект опишитӧм, кытчӧ пырӧны мероприятиеяс, кутшӧмъясӧс бӧрйӧмын участвуйтысь планируйтӧ нуӧдны йӧзлы тӧдчана проект збыльмӧдігӧн;
5) йӧзлы тӧдчана проект збыльмӧдӧм вылӧ рӧскод смета рӧскодсӧ подулалӧмӧн;
6) сьӧмкуд либӧ асшӧрлуна учреждение учредитысьлысь могъяс да уджмогъяс збыльмӧдысь органлӧн гижӧда сӧгласлун (учреждение кындзи, кодлысь могъяссӧ да уджмогъяссӧ збыльмӧдӧ Администрация) конкурсӧн бӧрйӧмын лӧсялана учреждениелы участвуйтӧм вылӧ, кутшӧмӧс оформитӧма индӧм органлӧн бланок вылын (сьӧмкуд да асшӧрлуна учреждениеяслы).
Бӧрйӧмын участвуйтысь кывкутӧ сетӧм тӧдмӧгъяслӧн да документъяслӧн стӧчлунысь.
Сэк, кор бӧрйӧмын участвуйтысь лоӧ юридическӧй кывкутысьӧн либӧ асшӧр уджалысьӧн, документъяслысь копияяссӧ, кутшӧмъясӧс индӧма тайӧ пунктса 2 да 3 пунктувъясын, эскӧдӧ бӧрйӧмын участвуйтысь. 
Сэк, кор бӧрйӧмын участвуйтысь лоӧ торъя мортӧн, документъяслысь копияяссӧ, кутшӧмъясӧс индӧма тайӧ пунктса 2 да 3 пунктувъясын, колӧ эскӧдны Россия Федерацияса оланпастэчасӧн урчитӧм пӧрадокын либӧ сетны оригиналкӧд, кор копияяссӧ абу эскӧдӧма. Индӧм документъяслысь оригиналъяссӧ сетӧны бӧрйӧмын участвуйтысьлы – торъя мортлы веськыда документъяс примитігӧн.
Документъяс, кутшӧмъясӧс индӧма тайӧ пунктса 4 да 5 пунктувъясын, кырымалӧ бӧрйӧмын участвуйтысь.
Бӧрйӧмын участвуйтысьӧн сетӧм документъясын оз вермыны лоны веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны найӧс лыддьӧмсӧ.
11. Администрация примитӧ конкурсӧн бӧрйӧмсӧ нуӧдӧм йылысь помшуӧм да меститӧ Администрациялӧн официальнӧй сайтын  конкурсӧн бӧрйӧмсӧ нуӧдӧм йылысь объявление документъяс примитан кадколаст заводитчан лунӧдз 5 уджалан лунысь оз этшаджык.
Конкурсӧн бӧрйӧмсӧ нуӧдӧм йылысь объявлениеын колӧ юӧртны  конкурсӧн бӧрйӧмсӧ нуӧдан кадколастъяс йылысь, сы лыдын документъяс примитан кадколастъяс, документъяс примитан ин да кад йылысь, тематическӧй нырвизьяс йылысь, кутшӧмъяс серти нуӧдӧны конкурсӧн бӧрйӧмсӧ, сы йылысь, кутшӧм лӧсялана тематическӧй нырвизь серти грантъяслӧн ӧтувъя йӧрышыс, колӧ сетны заявкалысь форма, тайӧ Пӧрадокса 10 пунктӧн урчитӧм документъяслысь лыддьӧг, кутшӧмъяс колӧны конкурсӧн бӧрйӧмын участвуйтӧм вылӧ.
Документъяс сетан кадколастыс лоӧ конкурсӧн бӧрйӧмсӧ нуӧдӧм йылысь объявлениеын индӧм документъяс примитан лунсянь 20 уджалан лун.
12. Бӧрйӧмын участвуйтысь вермӧ сетны конкурсӧн бӧрйӧм вылӧ некымын заявка. Та дырйи конкурсӧн бӧрйӧмын участвуйтысь вермӧ сетны сӧмын ӧти заявка быд тематическӧй нырвизь серти, кутшӧмӧ конкурс серти бӧрйӧмын участвуйтӧм вылӧ сетсьӧ сӧмын ӧти йӧзлы тӧдчана проект.
13. Бӧрйӧмын участвуйтысь вермӧ сетны Администрацияӧ документъяссӧ ачыс либӧ пошта пыр сетӧм йылысь уведомлениеӧн ыстӧмӧн. 
14. Администрация пасйӧ документъяссӧ Администрацияӧ налӧн воан лунӧ. Администрацияӧ документъяс сетан лунӧн лыддьыссьӧ найӧс Администрацияын пасъян лун.
Документъяс сетан лунӧ бӧрйӧмын участвуйтысьлы сетӧны гижсьӧг примитӧм документъяслысь лыддьӧгсӧ, Администрацияӧ налӧн воан кадпассӧ индӧмӧн (водзӧ – гижсьӧг).
Документъяссӧ, кутшӧмъяс воисны документъяс примитан кадпас помасьӧм бӧрын, оз видлавны да бӧрйӧмын участвуйтысьлы бӧр оз сетны.
Сэк, кор документъяссӧ сетӧны пошта связь, корреспонденция вайысь мукӧд организация пыр, Администрация пасйӧ документъяссӧ Администрацияӧ налӧн воан лунӧ налӧн сьӧрсьӧн-бӧрсьӧн воан пӧрадокын. Гижсьӧгсӧ ыстӧны бӧрйӧмын участвуйтысьлӧн инпас вылӧ пошта пыр либӧ электроннӧй документӧн заявкаын индӧм электроннӧй пошта инпас серти Администрацияын документъяс пасъян лунсянь 3 уджалан лун чӧжӧн.
15. Администрация документъяс воан лунсянь 7 уджалан лун чӧжӧн прӧверитӧ бӧрйӧмын участвуйтысьӧс да сыӧн сетӧм документъяссӧ тайӧ Пӧрадокса 1, 9 да 10 пунктъясӧн урчитӧм корӧмъяслы лӧсялӧм вылӧ, юӧрлӧн стӧчлун вылӧ, кутшӧм эм бӧрйӧмын участвуйтысьӧн сетӧм документъясын, да примитӧ босьтӧм документъяссӧ Комиссияӧ сетӧм йылысь либӧ участвуйтысьлы конкурсӧн бӧрйӧмын участвуйтны ӧткажитӧм йылысь да грант сетны ӧткажитӧм йылысь помшуӧм.
16. Участвуйтысьлы конкурсӧн бӧрйӧмын участвуйтны ӧткажитӧм йылысь да грант сетны ӧткажитӧм йылысь помшуӧм примитӧм вылӧ подувъяс:
1) бӧрйӧмын участвуйтысьӧн сетӧм документъяс оз лӧсявны тайӧ Пӧрадоклӧн 10 пунктӧн урчитӧм документъяс дорӧ корӧмъяслы либӧ индӧм документъяссӧ абу сетӧма (сетӧма абу тырвыйӧ);
2) бӧрйӧмын участвуйтысь оз лӧсяв тайӧ Пӧрадокса 1 да 9 пунктъясӧн урчитӧм корӧмъяслы;
3) бӧрйӧмын участвуйтысьӧн сетӧм документъясын юӧрыс абу стӧч; 
4) бӧрйӧмын участвуйтысь сетіс документъяс, кӧні эмӧсь веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны найӧс лыддьӧмсӧ.
Бӧрйӧмын участвуйтысьӧн сетӧм документъясын юӧрлысь стӧчлунсӧ прӧверитӧны сы серти, эмӧсь-ӧ наын ӧта-мӧдлы паныд мунысь тӧдмӧгъяс.
17. Сэк, кор эмӧсь подувъяс, кутшӧмъясӧс индӧма тайӧ Пӧрадокса 16 пунктын, Администрация ыстӧ бӧрйӧмын участвуйтысьлы примитӧм помшуӧм йылысь гижӧда уведомление помкаяссӧ индӧмӧн, кутшӧмъяс лоины татшӧм помшуӧм примитӧм вылӧ подулӧн, бӧрйӧмын участвуйтысьӧн сетӧм документъясӧн.
Сэк, кор эрдӧдӧм тырмытӧмторъяссӧ бырӧдӧма, бӧрйӧмын участвуйтысь вермӧ выль пӧв сетны документъяссӧ Администрацияӧ тайӧ Пӧрадок серти документъяс примитан кадколастӧ, кутшӧмӧс индӧма конкурсӧн бӧрйӧмсӧ нуӧдӧм йылысь объявлениеын.
18. Бӧрйӧмын участвуйтысь вермӧ бӧр корны ассьыс заявкасӧ документъяс примитӧм вылӧ урчитӧм кадколаст помасьтӧдз, та йылысь Администрацияӧ гижӧда формаын юӧртӧмӧн.
19. Сэк, кор бӧрйӧмын участвуйтысь да сыӧн сетӧм документъяс лӧсялӧны тайӧ Пӧрадоклӧн 1, 9 да 10 пунктӧн урчитӧм корӧмъяслы, бӧрйӧмын участвуйтысьӧн сетӧм документъясын юӧрыс стӧч, конкурсӧн бӧрйӧмсӧ нуӧдӧм йылысь объявлениеын индӧм документъяс примитан кадколаст помасян лунсянь 5 уджалан лун чӧжӧн Администрация сетӧ Комиссияӧ бӧрйӧмын участвуйтысьясӧн сетӧм заявкаяссӧ да на дорӧ содтӧм документъяссӧ.
20. Комиссия видлалӧ воӧм документъяссӧ да вӧчӧ конкурсӧн бӧрйӧм серти кывкӧртӧдъяс бӧрйӧмын участвуйтысьяссянь документъяс примитӧм помасян лунсянь 25 уджалан лунысь оз дырджык кадколастӧ, кутшӧмӧс индӧма конкурсӧн бӧрйӧмсӧ нуӧдӧм йылысь объявлениеын татшӧм муртӧсъяс тӧд вылын кутӧмӧн: 
а) йӧзлы тӧдчана проектлӧн мероприятиеяс лӧсялӧны-ӧ тематическӧй нырвизьлы;
б) йӧзлы тӧдчана проект кыдзи лӧсьӧдӧма да кутшӧм сылӧн творческӧй концепцияыс;
в) вӧзйӧм решениеясыс выльӧсь-ӧ, эм-ӧ аслыспӧлӧслуныс;
г) аудиториясянь эм-ӧ воча йитӧд;
д) Коми Республикаса республиканскӧй сьӧмкудйысь сьӧм тшӧт весьтӧ грант сетӧм вылӧ Артмӧдчӧмлысь условиеяссӧ абу-ӧ торкӧма (бӧрйӧмын участвуйтысьяслы, кодъяс водзті босьтлісны нин грант).
21. Документъяс видлалан бӧртасъяс серти Комиссия примитӧ помшуӧм сы йылысь, кодъяс вермасны лоны конкурсӧн бӧрйӧм вермысьясӧн да кутшӧм лоӧ сетӧм грантыс либӧ конкурсӧн бӧрйӧм вермысьыс абу.
Комиссиялӧн помшуӧмъясыс, кутшӧмъясӧс индӧма тайӧ пунктса медводдза абзацын, примитсьӧны быд тематическӧй нырвизь серти торйӧн заседание вылӧ локтӧм сэтчӧ пырысьяслӧн унджык гӧлӧсӧн. Сэк, кор гӧлӧс лыдыс ӧтмында, вына гӧлӧс инӧдыс эм Комиссиялӧн заседание вылын веськӧдлысьлӧн.
Конкурсӧн бӧрйӧм вермысьясӧн лоӧны конкурсӧн бӧрйӧмын участвуйтысьяс, кодъяслӧн йӧзлы тӧдчана проектъясыс босьтісны медуна гӧлӧс лыд. 
Быд тематическӧй нырвизь серти вермысьяслысь лыдсӧ индӧны грантъяслӧн ӧтувъя мындаысь, кутшӧмъясӧс урчитӧма лӧсялана тематическӧй нырвизь серти, грантъяслӧн медпозяна мындаысь, кутшӧмъясӧс урчитӧма тайӧ Пӧрадокса 22 пунктӧн, да грант мындаысь, кутшӧмӧс индӧма заявкаын бӧрйӧмын участвуйтысь.
22. Грант мындаыс, кутшӧмӧс сетӧны конкурсӧн бӧрйӧм вермысьлы, оз вермы лоны грант мындаысь ыджыдджык, мыйта индӧма конкурсӧн бӧрйӧм вермысьлӧн заявкаын.
Грантлӧн медпозяна мындаыс, кутшӧмӧс сетӧны конкурсӧн бӧрйӧм вермысьлы:
радиоорганизацияяслы, йӧзӧс юӧртан средствояслӧн периодическӧй печатнӧй средствояслы, сетевӧй изданиеяслы, юӧртан агентствояслы 200 000 шайт йӧзлы тӧдчана ӧти проект збыльмӧдӧм вылӧ;
телеорганизацияяслы 300 000 шайт йӧзлы тӧдчана ӧти проект збыльмӧдӧм вылӧ.
Кор грантлӧн мындаыс, кутшӧмӧс сетӧны конкурсӧн бӧрйӧм вермысьлы, этшаджык сыысь, мыйта индӧма конкурсӧн бӧрйӧм вермысьлӧн заявкаын, грант босьтысь вермӧ ӧткажитчыны грантысь. Ӧткажитчӧмсӧ оформитӧны гижӧда формаын Артмӧдчӧм кырымавтӧдз.
23. Комиссиялӧн помшуӧм оформитны сёрнигижӧдӧн да кырымалӧны Комиссияӧ пырысьяс Комиссиялысь заседаниесӧ нуӧдан лунсянь 10 уджалан лунысь оз сёрджык.
24. Комиссиялӧн сёрнигижӧд подув вылын Администрация Комиссияӧ пырысьясӧн сёрнигижӧд кырымалан лунсянь 15 уджалан лунысь оз сёрджык кадколастӧ примитӧ грант сетӧм либӧ грант сетӧмын ӧткажитӧм йылысь помшуӧм, кутшӧмӧс оформитӧны Администрациялӧн тшӧктӧдӧн.
Администрацияӧн бӧрйӧмын участвуйтысьлы грант сетны ӧткажитӧм йылысь помшуӧм примитӧм вылӧ подулӧн лоӧ сійӧ, мый Комиссия бӧрйӧмын участвуйтысьӧс оз лыддьы конкурсын вермысьӧн.
25. Конкурсӧн бӧрйӧм нуӧдӧм йылысь бӧръя юӧрсӧ, кытчӧ пасйӧны, кутшӧм кадколастӧ нуӧдасны конкурсӧн бӧрйӧмсӧ, кодъясӧс кутасны бӧрйыны, бӧрйӧмын быд участвуйтысь серти кутшӧм лоӧ Администрациялӧн помшуӧмыс, конкурсӧн бӧрйӧм вермысьяслы ыджыд-ӧ лоӧны грантъясыс, йӧзӧдӧны “Ӧтуввез” юӧртан да телекоммуникация везйын Администрациялӧн официальнӧй сайтын конкурсӧн бӧрйӧм вермысьяслы грантъяс сетӧм йылысь Администрациялысь тшӧктӧд йӧзӧдан лунсянь 5 уджалан лун чӧжӧн.
26. Администрация конкурсӧн бӧрйӧм вермысьяслы грантъяс сетӧм йылысь тшӧктӧд йӧзӧдан лунсянь 10 уджалан лун чӧжӧн кырымалӧ грантъяс босьтысьяскӧд Артмӧдчӧмъяс, кӧні урчитӧма:
1) грантлӧн торъя мог, мында, сійӧс сетан условиеяс;
2) грант вуджӧдан кадколастъяс;
3) сы йылысь, мый босьтӧм грант тшӧт весьтӧ грант босьтысьлы оз позь ньӧбны суйӧрсайса валюта, сэтшӧм операцияяс кындзи, кутшӧмъясӧс збыльмӧдӧны Россия Федерацияса валютнӧй оланпастэчас серти вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн);
4) Администрацияӧн, Коми Республикаса сьӧм овмӧс министерствоӧн (водзӧ – Министерство) да сьӧм овмӧс бӧрся канмусянь контроль нуӧдысь мукӧд органӧн тайӧ Пӧрадокын урчитӧм грант сетан условиеясӧ, медшӧр могъясӧ да пӧрадокӧ кутчысьӧм серти прӧверкаяс нуӧдӧм вылӧ грант босьтысьлӧн сӧгласлун;
5) тайӧ Пӧрадокса 4 пунктын индӧм бӧртаслӧн да петкӧдласлӧн значениеяс;
6) грантъяс босьтысьӧн рӧскод збыльмӧдӧм йылысь, кутшӧмъяслӧн финансӧвӧя могмӧдан ӧшмӧсӧн лоӧ грант, тайӧ Пӧрадокса 4 пунктын индӧм бӧртасӧ да петкӧдласӧ воӧдчӧм йылысь отчётносьт сетан кадколастъяс да формаяс;
7) сы йылысь, мый грант босьтысь кывкутӧ сыысь, абу кӧ воӧдчӧма Артмӧдчӧмӧн урчитӧм бӧртаслӧн да петкӧдласлӧн значениеясӧдз, кутшӧмъясӧс урчитӧма тайӧ Пӧрадокса 4 пунктын.
27. Грантсӧ вуджӧдӧны Артмӧдчӧм кырымалан лунсянь 30 уджалан лун чӧжӧн Администрациялӧн рӧштшӧт тшӧт вылысь, кутшӧмӧс восьтӧма Федеральнӧй казначействолӧн Коми Республикаын веськӧдланінын, грант босьтысьлӧн:
рӧштшӧт тшӧт вылӧ, кутшӧмӧс восьтӧма россияса кредитнӧй организацияын, кор мӧдторйыс абу урчитӧма Россия Федерацияса сьӧмкуд оланпастэчасӧн да мукӧд инӧда актӧн, кутшӧмъяс ладмӧдӧны сьӧмкуд йитӧдъяссӧ (сьӧмкуд да асшӧрлуна учреждение кындзи);
рӧштшӧт тшӧт вылӧ, кутшӧмӧс восьтӧма Федеральнӧй казначействолӧн Коми Республикаын веськӧдланінын (сьӧмкуд учреждениелы);
рӧштшӧт тшӧт вылӧ, кутшӧмӧс восьтӧма Федеральнӧй казначействолӧн Коми Республикаын веськӧдланінын, либӧ россияса кредитнӧй организацияын рӧштшӧт тшӧт вылӧ (асшӧрлуна учреждениелы). 
28. Сэк, кор эм грантъяслӧн юклытӧм сьӧм (торъя тематическӧй нырвизьяс серти вермысьясыс абуӧсь), грант босьтысь ӧткажитчис кырымавны Артмӧдчӧм, Администрация вермӧ юӧртны конкурсӧн содтӧд бӧрйӧм либӧ выль ног юклыны грантъяслысь кольӧм сьӧмсӧ Коми Республикаса канму уджтаслӧн мукӧд мероприятие збыльмӧдӧм вылӧ, кӧні Администрация лоӧ кывкутысь збыльмӧдысьӧн либӧ уджтасса мероприятиеяс ӧтвыв збыльмӧдысьӧн.
29. Администрация, Министерство да сьӧм овмӧс бӧрся канмусянь контроль нуӧдысь мукӧд орган урчитӧм пӧрадокын видзӧдӧны сы бӧрся, кыдзи грант босьтысь кутчысьӧ грант сетан условиеясӧ, торъя могъясӧ да пӧрадокӧ, сы лыдын прӧверкаяс нуӧдӧмӧн.
30. Грант сьӧмыс торъя мога да сійӧс оз позь видзны мӧдтор вылӧ.
Сэк, кор грант босьтысь видзӧма грант сьӧмсӧ абу торъя мог вылӧ, тӧдмалӧма, мый найӧс сетан условиеяссӧ збыль торкӧма, кутшӧмъясӧс эрдӧдіс Администрация, Министерство да сьӧм овмӧс бӧрся канмусянь контроль нуӧдысь мукӧд орган прӧверка бӧрын, грант сьӧмсӧ колӧ сетны татшӧм пӧрадокын:
Министерствосянь либӧ сьӧм овмӧс бӧрся канмусянь контроль нуӧдысь мукӧд органсянь прӧверитан акт кырымалан лунсянь либӧ прӧверка бӧрын эрдӧдӧм тӧдмӧгъяс босьтан лунсянь сы йылысь, мый найӧс сетан условиеяссӧ, торъя могъяссӧ да пӧрадоксӧ збыль торкӧма, 5 уджалан лун чӧжӧн Администрация ыстӧ грант босьтысьлы Коми Республикаса республиканскӧй сьӧмкудйысь сьӧмсӧ бергӧдӧм йылысь письмӧ-уведомление (водзӧ – уведомление); 
грант босьтысь уведомление босьтан лунсянь 30 календарнӧй лун чӧжӧн (сэк, кор сэні абу индӧма мӧд кадколаст) бергӧдӧ грант сьӧмсӧ, кутшӧмӧн эз вӧдитчы торъя мог серти либӧ торкис найӧс сетӧм вылӧ урчитӧм условиеяссӧ, Коми Республикаса республиканскӧй сьӧмкудйӧ.
Сэк, кор урчитӧм кадколастӧ уведомлениелысь корӧмсӧ абу збыльмӧдӧма, Администрация перйӧ грант сьӧмсӧ ёрд пӧрадокын.
Грант сьӧмсӧ абу торъя мог вылӧ видзӧмыс вайӧдӧ Россия Федерацияса оланпастэчасӧн урчитӧм мераясӧн вӧдитчӧмӧ.
31. Сэк, кор абу воӧдчӧма Артмӧдчӧмӧн урчитӧм петкӧдласъяс значениеясӧдз, грантлысь сьӧмсӧ колӧ бӧр бергӧдны Коми Республикаса республиканскӧй сьӧмкудйӧ татшӧм пӧрадокын:
1) сэк, кор отчётнӧй волӧн ӧшым тӧлысь 31 лун вылӧ грант босьтысь торкӧ петкӧдласъяслӧн значениеясӧдз воӧдчӧм серти кӧсйысьӧмъяссӧ, кутшӧмъясӧс урчитӧма Артмӧдчӧмын, Администрация татшӧм лоӧмторсӧ урчитан лунсянь 5 уджалан лун чӧжӧн ыстӧ грант босьтысьлы Коми Республикаса республиканскӧй сьӧмкудйӧ грантлысь сьӧмсӧ бергӧдӧм йылысь уведомление.
Сьӧмыслысь йӧрышсӧ, кутшӧмӧс колӧ бергӧдны Коми Республикаса республиканскӧй сьӧмкудйӧ (водзӧ – бергӧдӧмлӧн V), арталӧны татшӧм формула серти:
бергӧдӧмлӧн V = (грантлӧн V x (Ti / Si)) x 0,1,
кӧні:
грантлӧн V – грантлӧн мында, кутшӧмӧс сетӧны грант босьтысьлы отчётнӧй финансӧвӧй воын;
Ti – отчётнӧй кадпас вылӧ i петкӧдласлӧн збыльвылас воӧдчӧм значение;
Si - Артмӧдчӧмӧн урчитӧм i петкӧдласлӧн планӧвӧй значение;
2) Коми Республикаса республиканскӧй сьӧмкудйӧ грантлысь сьӧмсӧ бергӧдӧм йылысь уведомление босьтан лунсянь 30 календарнӧй лун чӧжӧн грант босьтысь бергӧдӧ грант сьӧмсӧ Коми Республикаса республиканскӧй сьӧмкудйӧ сы мында, мыйта арталӧма тайӧ пунктса 1 пунктув серти.
Сэк, кор грант босьтысь урчитӧм кадколастӧ оз бергӧд грантсӧ Коми Республикаса республиканскӧй сьӧмкудйӧ сы мында, мыйта арталӧма тайӧ пунктса 1 пунктув серти, Администрация перйӧ субсидия сьӧмсӧ ёрд пӧрадокын.
32. Грант босьтысь быд тӧлысь отчётнӧй бӧрын мунысь тӧлысьлӧн 15 лунысь оз сёрджык сетӧ Администрацияӧ тематическӧй отчёт Артмӧдчӧм дорӧ содтӧдын индӧм форма серти.
33. Грант босьтысь грант сетан волӧн ӧшым тӧлысь 20 лунысь оз сёрджык сетӧ Администрацияӧ:
1) рӧскод збыльмӧдӧм йылысь отчёт, кутшӧмъясӧс финансӧвӧя могмӧдан ӧшмӧсӧн лоӧ грант Артмӧдчӧм дорӧ содтӧдын индӧм форма серти;
2) йӧзлы тӧдчана проект збыльмӧдӧм серти вӧчӧм удж йылысь бӧръя анализ;
3) бӧртаслӧн да петкӧдласлӧн значениеясӧдз воӧдчӧм йылысь отчёт Артмӧдчӧм дорӧ содтӧдын индӧм форма серти.
34. Грант босьтысьлы быть колӧ бергӧдны грант коляссӧ, кутшӧмӧс абу видзӧма ӧнія финансӧвӧй воын, Коми Республикаса республиканскӧй сьӧмкудйӧ Артмӧдчӧмӧн урчитӧм пӧрадокын да кадколастъясӧ.
35. Администрация донъялӧ грантӧн вӧдитчан окталунсӧ отчётнӧй финансӧвӧй волӧн кывкӧртӧдъяс серти Артмӧдчӧмӧн урчитӧм бӧртаслысь да петкӧдласлысь планӧвӧй значениеяс, кутшӧмъясӧс индӧма тайӧ Пӧрадокса 4 пунктын, да бӧртаслӧн да петкӧдласлӧн збыльвывса воӧдчӧм значениеяс ӧткодялӧмӧн сетӧм отчётносьт серти.
36. Канмусянь отсӧг мераяслысь окталунсӧ донъялӧ Администрация финансӧвӧй волӧн кывкӧртӧдъяс серти.
Сэк, кор грант босьтысьлӧн Артмӧдчӧмӧн урчитӧм петкӧдлас значениеыс 95%, канмусянь отсӧгыс лоӧ октаа.
Йӧзӧс юӧртан средствояс юкӧнын 
Коми Республикаса республиканскӧй сьӧмкудйысь сьӧм тшӧт весьтӧ
субсидияясӧн грантъяс сетан пӧрадок дорӧ 
СОДТӦД
Коми Республикаса Юралысьлӧн Администрация,
167000, Коми Республика, Сыктывкар,
Коммунистическӧй ул., 9 к.                                     ________________________________сянь
                     (бӧрйӧмын участвуйтысьлӧн ним (ОНВ)                                                                                 
Бӧрйӧмын участвуйтысь йылысь тырвыйӧ юӧр:
Юридическӧй инпас (олан инлӧн инпас) ______________________________
Телефон, факс, e-mail  ______________________________________________
ВМП/КПП _______________________________________________________
Банкса реквизитъяс ________________________________________________
Тираж (печатнӧй периодическӧй йӧзӧс юӧртан средствояслы), кымын видзӧдысьӧс шымыртӧ (теле-, радиоорганизацияяслы), уникальнӧй вӧдитчысьяслӧн пыралӧм (сетевӧй изданиеяслы да юӧртан агенствояслы)
__________________________________________________________________________________________________________________________________
(индӧны заявка сетан кадпаслы водзынджык куим тӧлысьысь мыччӧдъяс)
Грант босьтӧм вылӧ 
ЗАЯВКА
Кора видлавны йӧзӧс юӧртан средствояс юкӧнын Коми Республикаса республиканскӧй сьӧмкудйысь сьӧм тшӧт весьтӧ грант сетӧм вылӧ заявка йӧзлы тӧдчана проектъяслӧн татшӧм тематическӧй нырвизь серти:
__________________________________________________________________________________________________________________________________.
Заявка дорӧ содта:___________________________________________________________________________________________________________________________.
(индыссьӧны заявка дорӧ содтӧм документъяс)
Тайӧ заявкаӧн эскӧда со мый:
1) грант босьтӧм вылӧ сетӧм тӧдмӧгъясыс да документъясыс збыльӧсь;
2) бӧрйӧмын участвуйтысь – юридическӧй кывкутысь серти оз нуӧдны бырӧдан, выль ног котыртан уджъяс, бӧрйӧмын участвуйтысь серти оз нуӧдны банкротство удж, Россия Федерацияса оланпастэчасӧн урчитӧм пӧрадокын уджсӧ абу дугӧдлӧма, бӧрйӧмын участвуйтысь – асшӧр уджалысь эз дугӧд уджсӧ кыдзи асшӧр уджалысь;
3) бӧрйӧмын участвуйтысь – юридическӧй кывкутысь оз ло суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, пасъян местаыс кодъяслӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧмӧн канму да мутас лыддьӧгӧ, кӧні перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ (офшорнӧй зонаяс) татшӧм юридическӧй кывкутысьяс серти, ӧтлаын вевтыртӧ 50 прӧчент;
4) бӧрйӧмын участвуйтысь оз босьт сьӧмсӧ Коми Республикаса республиканскӧй сьӧмкудйысь мукӧд нормативнӧй инӧда акт серти мог вылӧ, кутшӧмӧс индӧма йӧзӧс юӧртан средствояс юкӧнын Коми Республикаса республиканскӧй сьӧмкудйысь сьӧм тшӧт весьтӧ субсидияясӧн грантъяс сетан пӧрадокын, кутшӧмӧс вынсьӧдӧма Коми Республикаса Веськӧдлан котырлӧн 2020 во тӧвшӧр тӧлысь 27 лунся 26 №-а шуӧмӧн.
Юридическӧй кывкутысьяслы:
    Юрнуӧдысь                 _________________/    _______________________/   
      (индыны чин)                                         (кырымпас)                                 (кырымпас гӧгӧрвоӧдӧм)
    П.М. (эм кӧ)
    Юралысь бухгалтер         ________________ / _______________________/
                                                                            (кырымпас)                              (кырымпас гӧгӧрвоӧдӧм)
Асшӧр уджалысьяслы:
    Асшӧр уджалысь ___________ / __________________/
      П.М. (эм кӧ)                          (кырымпас)             (кырымпас гӧгӧрвоӧдӧм)
Торъя йӧзлы:
 Ов, ним, вич (тырвыйӧ) ______________________ / ___________________ /
                                                                                                                                             (кырымпас)
Сета ассьым сӧгласлун операторӧн – Коми Республикаса Юралысьлӧн Администрацияӧн (Коми Республика, Сыктывкар, Коммунистическӧй ул., 9 к.) заявкаын да сы дорӧ содтӧдъясын индӧм менсьым став аспасӧс быд ногӧн обработайтӧм да водзӧ сетӧм вылӧ, сы лыдын бокӧвӧй йӧзӧн, сы лыдын мӧдпӧлалӧм, электроннӧя копируйтӧм, торъяланлунсӧ бырӧдӧм, блокируйтӧм, бырӧдӧм вылӧ, а сідзжӧ менсьым мукӧд аспасӧс, кутшӧмӧс босьтӧма найӧс обработайтӧм бӧрын, вылынджык индӧм обработайтӧм вылӧ. 
Тайӧ сӧгласлунлысь вынсӧ кад серти абу урчитӧма. Тайӧ сӧгласлунсӧ гижӧмӧн шыӧдчӧм серти меным позьӧ бӧр босьтны кӧть кутшӧм кадӧ. 
__________________  /  ________________ / __________________________/
            (кадпас)                                           (кырымпас)                                   (кырымпас гӧгӧрвоӧдӧм)
Коми Республикаса Веськӧдлан котырлӧн
2020 во тӧвшӧр тӧлысь 27 лунся 26 №-а шуӧм дорӧ
2 №-а СОДТӦД
Коми Республикаса Веськӧдлан котырлысь
вынтӧмӧн лыддьӧм шуӧмъяс
ЛЫДДЬӦГ
1. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧм.
2. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во вӧльгым тӧлысь 30 лунся 510 №-а шуӧм.
3. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2013 во ода-кора тӧлысь 14 лунся 147 №-а шуӧм.
4. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во моз тӧлысь 15 лунся 308 №-а шуӧм.
5. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во ӧшым тӧлысь 9 лунся 480 №-а шуӧм.
6. “Коми Республикаса Веськӧдлан котырлысь ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2014 во ӧшым тӧлысь 16 лунся 520 №-а шуӧмлӧн 2 пункт.
7. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2016 во ода-кора тӧлысь 19 лунся 247 №-а шуӧм.
8. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2017 во рака тӧлысь 24 лунся 194 №-а шуӧм.
